
ABSTRAK 

Paphiopedilum rothschildianum (Rehb.f) Stein merupakan salah satu orkid endemik di 
Sabah yang dilindung sepenuhnya oleh kerajaan tempatan. Keunikan bunga spesies ini 
menyebabkannya dianeam kepupusan akibat daripada pengambilan seeara haram dari 
habitat semulajadinya. Langkah pemuliharan yang segera harus dilakukan bagi 
melindungi spesies liar ini. Salah satu kaedah ialah melalui penghasilan spesies hibrid. 
Potensi spesies hibrid dipasarkan sebagai bunga keratan adalah tinggi. Tetapi sebelum itu, 
kajian ke atas kromosom spesies ini harus difahami terlebih dahulu. Maka dengan ini, 
objektif kajian ini dijalankan adalah untuk menentukan tempoh masa pra-rawatan yang 
sesuai yang mampu mengaruhkan sel ke peringkat metafasa dengan jumlah yang 
optimum. Sebanyak tiga keratan akar daripada setiap 54 pokok diambil dari Taman 
Kinabalu dan Poring. Hujung akar dipotong sepanjang 1 em dan dirawat menggunakan 
0.002M 8-hidroxyquinoline pada 4, 5, atau 6 jam pada suhu 18°C. Selepas teknik ketuk 
dan tekan dibuat, sel akar diperhatikan di bawah mikroskop eahaya dan bilangan sel 
metafasa dikira. Keputusan menunjukkan masa pra-rawatan 4, 5, dan 6 jam tidak 
memberikan perbezaan yang ketara terhadap min bilangan sel di peringkat metafasa 
masing-masing sebanyak 18.35, 19.70, dan 19.44. Frekuensi tertinggi bilangan sel 
metafasa somatik P. rothschildianum adalah 2n = 26. 

DETERMINATION OF PRE-TREATMENT DURATION IN STUDY OF 

Paphiopedi/um rothschildianum (Rchb.f) Stein ORCIDD CHROMOSOME 

ABSTRACT 

Paphiopedilum rothschildianum (Rchb.t) Stein is one of the endemic orchids in Sabah 
which are fully protected by the local government. The uniqueness of this species causes 
it to be threatened by extinction as a result of illegal harvesting from its natural habitat. 
Immediate steps of conservation should be done to protect this wild species. One way to 
achieve this is through production of hybrid species. The hybrid species has a high 
potential to be marketed as cut flower. But before that, study of chromosome of the 
species should be understood. Therefore, the objective of this study is to determine the 
period of time for suitable pre-treatment that can induce cells to the metaphase stage with 
an optimum amount. Initially, three cut sections of root tips from each 54 plants are taken 
from Kinabalu Park and Poring. The edges of the root are cut along 1 cm and treated 
using 0.002M 8-hydroxyquinoline at 4, 5 or 6 hours at ] 8°C. After applying squashing 
technique, the cells were observed under a phase contrast microscope and the number of 
metaphase cells was counted. Results showed that there is no significant difference 
between pre-treatment 4, 5 and 6 hours on number of the metaphase cells observed with 
mean ] 8.35, 19.70 and ] 9.44 respectively. The highest frequency of somatic metaphase 
cells showed that chromosome count of P. rothschildianum is 2n = 26. 

BAB1 

PENDAHULUAN 

1.1 Pengenalan 

Orkid atau juga dikenali sebagai anggerik tergolong dalam famili Orchidaceae dengan 

pokok dan bunga yang berbeza. Famili Orchidaceae mempunyai 22 000 - 35 000 spesies 

dan 700 - 800 genus (Fadelah eJ ai., 2001) menjadikannya sebagai famili terbesar dalam 

tumbuhan berbunga peringkat tinggi. Perkataan orkid datang daripada perkataan orchis 

yang bermaksud testis dalam bah as a Greek. Ini adalah kerana rupa orkid Mediterranean 

yang ditemui mempunyai underground bulb yang menyerupai organ seks mamalia 

(Fadelah eJ ai., 200 I). 

Menurut kajian yang telah dijalankan oleh Kaiser (1993), sebanyak 94% - 95% 

spesies orkid terdapat di kawasan tropika. Orkid bertumbuh di sekitar 68°U 56°S di 

seluruh dunia kecuali di kutub-kutub bumi dan kawasan terlampau kering (Fadelah et al., 

2001). Kajian Chinappa et al. (2002) menyatakan bahawa kebanyakan orkid di dunia 

terletak di kawasan tropika dan sub tropika. 

Kebanyakan spesies orkid liar di Sabah boleh didapati di kawasan hutan belantara 

dan di lereng-Iereng bukit yang terbuka di sekitar kawasan Gunung Kinabalu pada 

ketinggian 1500m dari aras laut (Wood, 1995). Paphiopedi/um rothschildianum (Rchb.t) 

Stein merupakan tumbuhan endemik di Sabah dan lazimnya terdapat di sekitar gunung 

Kinabalu. Spesies orkid ini merupakan antara tumbuhan yang mendapat perlindungan 

kerajaan negeri Sabah di bawah Akta Taman 1984 beserta dengan spesies orkid yang lain. 

P. rothschildianum ditemui bertumbuh secara semulajadi pada rekahan batu 

berlumut dan di cerun gunung Kinabalu. la juga bertumbuh di lantai hutan yang dipenuhi 

rimbunan daun-daun pokok lain yang luruh. Orkid dari ini juga dikenali sebagai lady 's 

slippers atau selipar wanita kerana keunikan lebalum bunganya yang menyerupai selipar 

wanita seperti yang ditunjukkan dalam Rajah 1.1. 

Rajah 1.1 Bunga P. rothschildianum (Rchh.t) Stein di Taman Kinahalu 

1.2 Justifikasi 

Keunikan bunga P. rothschildianum menyebabkannya diancam kepupusan apabila ianya 

diambil secara haram dari habitat semulajadinya oleh pihak tertentu. Bagi mengelakkan 

keadaan ini berterusan sehingga menyebabkan kepupusan spesies liar ini, spesies hibrid 

yang sesuai perlu dihasilkan supaya P. rothschildianum liar tidak diganggu. Sebelum 

spesies hibrid dapat dihasilkan, kajian sitogenetik P. rothschildianum perlu dibuat agar 

penghasilan spesies hibrid yang sesuai dapat dibuat. Kajian sitogenetik adalah 

merangkumi sifat dan struktur kromosom dari sudut pandangan genetik. Untuk 

membolehkan kromosom dilihat di bawah mikroskop dan dikaji , sel-sel perlu diaruhkan 

ke peringkat metafasa. Namun, penyelidikan yang segera perlu dibuat agar orkid ini tidak 

mengalami kepupusan. Salah satu cara adalah dengan melakukan pra-rawatan pada 

tempoh yang minimum tetapi mampu mengaruhkan sel ke peringkat metafasa dengan 

kuantiti yang optimum. 

1.3 Objektif Kajian 

Objektif utama kajian ini adalah untuk menentukan tempoh masa yang paling singkat dan 

sesuai untuk pra-rawatan bagi mendapatkan bilangan sel metafasa yang optimum. 

BAB2 

ULASAN LITERA TUR 

2.1 Orkid Paphiopedilum rothschildianum (Rchb.t) Stein 

Paphiopedilum rothschildianum (Rchb.f) Stein merupakan tumbuhan peringkat tinggi 

yang dikelaskan dalam order Orchidales. Tumbuhan ini dikelaskan dalam famili 

Orchidaceae, yang merupakan famili terbesar (Fadelah et aI., 2001) dalam kategori 

tumuhan pemgkat tinggi. Kemudian, ianya dipecahkan lagi kepada subfamili 

Cypriprdioideae (pleonandrae) dan digolongkan dalam genera Cypripedieae. Seterusnya 

tumbuhan ini dikelaskan di dalam tribe Paphiopedilum. Genus bagi orkid ini adalah 

Paphiopedilum dan diklasifikasikan sebagai spesies rothschildianum (Keng, 1969). 

P. rothschildianum (Rchb.t) Stein seperti yang ditunjukkan dalam Rajah 2.1 

ditemui pada tahun 1885 (Cribb, 1997). P. rothschildianum merupakan spesies orkid 

terrestrial atau litofitik. Habitat bagi orkid ini adalah di kawasan tanah gambut atau 

berlumut yang lembap dan di atas permukaan batu. Orkid ini bertumbuh beberapa 

rumpun pokok dalam satu-satu kelompok (Cribb, 1997) untuk membentuk kelompok 

yang besar dalam habitat semulajadinya. 

Rajah 2.1 Pokok P.rothschildianum di Taman Kinabalu. 

Nama biasa bagi orkid ini ialah orkid selipar atau selipar wan ita. Selipar wanita 

merujuk kepada selipar yang digunakan oleh dewi Venus dalam mitos Greek (Cribb, 

1997). Perkataan Paphiopedi/um juga terbit daripada perkataan Greek iaitu Paphos dan 

pedilon. Paphos merupakan nama tempat di pulau Cyprus dan dipercayai tempat 

kelahiran Aphrodite (Venus). Pedilon pula bermaksud kasut atau selipar. Nama saintifik 

:x:: -= C) 

c 
Col') 

Zc 
-c-
-c V') 

lIC>
c... -' 

'" -=:E 
Lac:_ .... -Len 

a:: ...., 
>-
= 
~ 

orkid ini pula dinamakan sempena Baron Ferdinan de Rothschild, seorang penanam orkid 

dari Victoria. 

P. rothschildianum pada mulanya dikenali sebagai Cyperidium rothschildianum 

(Cribb, 1997). Setelah kajian I anj ut dibuat, orkid ini dikelaskan dalam section 

Coryopedilum dan dinamakan P. rothschildianum. 

2.2 Morfologi P.rothschildianum 

Pencirian fizikal P. rothschildianum boleh dihuraikan mengikut Rajah 2.2. Orkid ini 

boleh dikenali dengan serta merta berdasarkan bunganya. Setiap spesies dalam orkid 

selipar mempunyai bunga yang unik dari segi bentuk, saiz dan warna. Selain itu, wama 

daun juga boleh dibezakan. P. rothschildianum mempunyai daun berwarna hijau tua dan 

berbentuk pedang bermata dua. Bagi spesies Paphiopedilum yang lain seperti P. 

lawrenceanum, ia mempunyai daun yang lebar dan tompokan atau jalur hijau yang lebih 

gelap pada bahagian daunnya. 

Kelopak Buoga 
Buoga 

Infloresence 

Lebalum 

Batang -----j 

Dauo 

Rajab 2.2 Bahagian-bahagian P. rothschildianum (Diubahsuai daripada Cribb, 1997) 

P. rothschildianum merupakan orkid jenis monopodium iaitu pertumbuhan batang 

yang sehala dan selalunya menegak (Cribb, 1997; Fadelah et ai., 2001). Batang orkid ini 

berwarna nila (indigo) atau perang-kemerahan dan berkilat dan bunga-bunganya 

bertumbuh dari tepi batang (Cribb, 1997). Pembentukan bunga adalah sebanyak dua 

hingga empat kuntum pad a satu intloresence seperti dalam Rajah 2.1. 

Bunga bagi orkid ini adalah berlainan dari genus orkid yang lain. Bunga orkid 

PaphiopediJum tidak mempunyai kelopak bunga yang ketara. Terdapat empat kelopak 

bunga yang membentuk palang dan terdapat bibir yang menyerupai selipar wan ita di 

antara kelopak-kelopak berkenaan. Empat kelopak tnt terbahagi kepada dua kelopak 

bunga, kelopak dorsal dan synsepal (Cribb, 1997). 

Kelopak bunga bersaiz keeil tetapi lebih panjang daripada kelopak dorsal dan 

synsepal. Ia berwarna kuning dengan tompokan merah tua (maroon) di samping jalur 

merah yang tidak ketara. Saiznya pula 8 - 14 em panjang dan 0.7 - 1.4 em lebar (Cribb, 

1997). 

Kelopak dorsal pula lebih besar berukuran 6 - 6.6em panjang dan 3.3 - 4.8 em 

lebar (Cribb, 1997). Kelopak dorsal berwarna kuning atau putih dengan jalur merah. 

Synsepal juga kelihatan seperti kelopak dorsal dengan kedudukan bertentangan dengan 

kelopak dorsal. Saiznya lebih keeil dari kelopak dorsal dengan ukuran 5.7 - 6 em panjang 

dan 3.3 - 4 em lebar (Cribb, 1997). 

Oaunnya berwarna hijau berkilat kerana terdapat lapisan berlilin pada 

permukaannya. Bentuk daunnya pula tirus pada hujung daunnya dan memanjang seperti 

pedang bermata dua. Oaunnya bertumbuh sehingga 60 em panjang dan 4 - Scm lebar 

(Cribb, 1997) 

Stamen orkid ini adalah linear dan terletak pada bahagian atas lebalum (Rajah 

2.3). la berukuran 14 - 16mm panjang dan 4 - 5mm lebar. Lalat syrphid, Dideopsis 

aegrota merupakan agen pendebungaan bagi orkid ini (Cribb, 1997). Apabila lalat 

berkenaan terjatuh ke dalam lebalum P. rothschildianum, ia akan memanjat dalam 

lebalum dan melalui stigma dan anter. Pendebungaan berlaku ketika lalat ini keluar 

daripada lebalum. 

Rajah 2.3 Gambaran stamen P. rothschildianum secara dekat (Cribb, 1997) 

P. supardii (Rajah 2.4.A) di Jawa Tengah dikatakan menyerupai P. 

rothschildianum dari segi rupa dan wama lebalum serta rupa kelopak dorsal. Perbezaan 

ketara yang boleh dilihat bagi kedua-dua spesies ini adalah rupa kelopak bunga. Kelopak 

bunga P. rothschildianum lebih lurus dan menghala keluar. P. supardii pula menunjukkan 

ciri-ciri kelopak bunga yang lebih berkedut dan menghala ke arah dalam. 

B 

Rajah 2.4 Perbandingan an tara A) P. supardii (Cribb, 1997), B) P. rothschildianum 

(Taman Kinabalu) 

P. rothschildianum juga dikatakan mempunyai bunga yang paling unik dalam 

genus PaphiopediJum (Morrison, 1992 & Cribb, 1997). Ini adalah kerana ia mempunyai 

rupa dan kecantikan yang sempurna paling sempurna. 

2.3 Kromosom P. rothschildianum 

Genom eukariot terdiri daripada molekul-molekul DNA yang merupakan bahan genetik 

dalam sel (Barnum, 1998). Sebelum sel membahagi, kesemua DNA mesti disalin dan 

kedua-dua salinan dipisahkan supaya sel-sel anak akan mempunyai genom yang lengkap 

(Farida, 1989). Kebolehan mereplikasi dan pengagihan DNA dengan banyak dalam sel 

adalah kerana molekul-molekul DNA berada dalam gabungan tertentu dalam bentuk 

struktur yang dikenali sebagai kromosom (Farida, 1989) dalam sesuatu nukleus. 

